	ՀԻՄՆԱՎՈՐՈՒՄ
<<Հայաստանի Հանրապետության արտակարգ իրավիճակների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում  և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին>>  կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	1. [bookmark: _GoBack]Վանաձոր-Բագրատաշեն Մ-6 միջպետական ավտոճանապարհի 80-րդ կմ-ում (Լճկաձոր բնակավայրի տարածքում) ակտիվացել են սողանքային երևույթները և սպառնում են Մ-6 միջպետական ավտոճանապարհի երթևեկությանը: Նշված հատվածը  հագեցած է մեքենանաերի բավականին մեծ ինտենսիվությամբ: Սողանքային սկարպից դուրս, սարահարթի հարավ-արևմտյան եզրին գտնվող տեղամասում առկա են խոշոր, խիստ մասնատված ու անկայուն ժայռային բլոկներ՝ անջատված միմյանցից 10-15 սմ ճեղքերով: Ժայռային բլոկները ցանկացած պահի կարող են ցած գլորվել, վտանգելով լանջի ստորոտով անցնող Մ-6 միջպետական ավտոճանապարհի երթևեկությունը: Սողանքի հանկարծակի փլուզման հետևանքով  կունենանք անդառնալի իրավիճակ ինչպիսին եղավ ոչ վաղ անցյալում Այրումի սողանքի ժամանակ, երբ մեքենաները մնացին հող լայն շերտի տակ և ծավոք սրտի ունեցանք մարդկային կորուստներ:
2. Լոռու մարզի Հ 70, Մ-6 Մարց-Աթան հանրապետական նշանակության ավտոճանապարհի 25-րդ կմ-ում ակտիվացած սողանքը սպառնում է ստորոտով անցնող, Աթան համայնքը արտաքին աշխարհին կապող միակ Մ-6 հանրապետական ավտոճանապարհի երթևեկությանըն որի փակվելու դեպքում աթան համայնքը կունենա բավականին մեծ խնդիր: Մոտ 200 մետր երկարությամբ, 120 մետր լայնությամբ և 42 մետր բարձրությամբ անտառածածկ սողանքային մարմինը սկարպի հատվածում առանձնացել է լանջից մինչև 1 մետր: Սարալանջի վրա առկա են բազմաթիվ ճեղքեր, որոնց խորությունները հասնում են մինչև 6 և ավելի մետր, առկա են նաև թեքված և արմատախիլ եղած ծառեր:
Հաշվի առնելով ստեղծված վտանգավոր  իրավիճակը,  ինչպես նաև մթնոլորտային տեղումներն ու  տարածաշրջանում ակտիվ սեյսմիկ ցնցումների ազդեցությունը, հնարավոր արտակարգ իրավիճակներից խուսափելու,    բնակչությանը, ինչպես նաև երթևեկությանը սպառնացող ռիսկերը նվազեցնելու նպատակով անհրաժեշտություն է առաջացել հնարավոր սեղմ ժամկետներում վերոնշյալ 2 տեղամասերում լիցենզավորված կազմակերպության կողմից իրականացնել ինժեներա-երկրաբանական, երկրաֆիզիկական և հիդրոերկրաբանական  հետազոտություններ՝ կանխարգելիչ միջոցառումների վերաբերյալ հիմնավոր առաջարկություններ ներկայացնելու նպատակով: 
Իրականացվող հետազոտությունների ընթացքում անհրաժեշտ է.
1) Սողանքային տեղամասի հեռահար հանույթ անօդաչու թռչող սարքի  (Drone) միջոցով, թվային քարտեզի ստեղծում և տեղանքի եռաչափ մոդելի կառուցում,
2) Ինժեներաերկրաբանական և հիդրոերկրաբանական ուսումնասիրո-ւթյուններ, 
3) Դաշտային երկրաֆիզիկական ուսումնասիրություններ՝ գեոռադարային հանույթ  (GPR), էլեկտրահետախուզական  (VES) և սեյսմահետախուզական (SS) աշխատանքներ. գրունտների միկրոտատանումների գրանցում (H/V)
4) ԱՏՀ ձևաչափում տվյալների բազայի ստեղծում և վերլուծություն, արդյունքների մեկնաբանում և հակասողանքային միջոցառումների մշակում,
Ըստ ՀՀ ԳԱԱ երկրաբանական ինստիտուտի կողմից ներկայացված նախնական հաշվարկների՝ նշված աշխատանքների իրականացման ընդհանուր արժեքը Վանաձոր-Բագրատաշեն Մ-6 միջպետական ավտոճանապարհի 80-րդ կմ-ում (Լճկաձոր բնակավայրի տարածքում) ակտիվացած սողանքային երևույթների ուսումնասիրման համար կկազմի 4.440.000 մլն դրամ, Մարց-Աթան համայնք տանող Հ 70 հանրապետական ավտոճանապարհի համար 5,088,000   մլն դրամ:
        Նախագծում նշված գումարը ստացվել է մասնագիտացված ծառայության ներկայացրած խոշորացված հաշվարկների հիման վրա (հիմք ընդունելով իր կողմից կատարված նախորդ հետազոտությունները):

	2.
	Կարգավորման նպատակը և բնույթը

	
	Մասնագիտացված կազմակերպության կողմից հիմնավոր և հետևողական համապատասխան ինժեներա-երկրաբանական, երկրաֆիզիկական և հիդրոերկրաբանական հետազոտությունների և դիտարկումների արդյունքում կներկայացվեն կանխարգելիչ միջոցառումների վերաբերյալ տեխնիկատնտեսապես հիմնավորված առաջարկություններ: Ներկայացված առաջարկությունների հիման վրա  կիրականացվեն արդյունավետ հակասողանքային միջոցառումներ, ինչի արդյունքում կվերացվի սողանքային և քարաթափման երևույթներից նշված հատվածներին սպառնացող վտանգը: 

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Արտակարգ իրավիճակների նախարարության կողմից:

	4.
	Ակնկալվող արդյունքը

	
	Ներկայացված առաջարկությունների հիման վրա  կիրականացվեն արդյունավետ հակասողանքային միջոցառումներ, ինչի արդյունքում Մ6 միջպետական ավտոճանապարհի 86-րդ կմ  և  Հ 70, Մ-6 Մարց-Աթան հանրապետական նշանակության ավտոճանապարհի 25-րդ կմ հատվածներում կվերացվի սողանքային և քարաթափման երևույթներից սպառնացող վտանգը, կնպաստի անվտանգ երթևեկությանը և կդիտվի որպես հիմքային ռիսկերի նվազեցման գործընթաց:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը, բացի Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման 11 և 12-րդ հավելվածների, Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության 2019 թվականի պետական բյուջեում առաջացնում է 9528.0 հազար դրամի ծախս:








